
 

Haitian Creole 

 

Andrew M. Cuomo | Gouvènè 
Pou Piblikasyon Imedyat: 28 oktòb 2013 

 

GOUVÈNÈ CUOMO ANONSE REGENERON PHARMACEUTICALS PRAL KÒMANSE AGRANDI BIWO 

SANTRAL LI NAN KONTE WESTCHESTER  

 

Patwon Byo-Famasetik yo Klase Nimewo 1 Mondyal Pral Kreye Plis Pase 400 Djòb ki Peye Byen 

 

Jodi a, Gouvènè Andrew M. Cuomo ak Regeneron Pharmaceuticals, Inc., youn nan pi gwo konpayi byo-

famasetik k ap grandi pi vit nan nasyon an ak premye nan monn lan nan rechèch ak devlopman pwodui 

byo-famasetik te anonse konpayi an kòmanse yon agrandisman pou plis pase $100 milyon dola nan biwo 

santral sosyete li ak laboratwa li yo nan Konte Westchester. Regeneron, magazin Science te deziyen kòm 

pi gwo patwon byo-famasetik nan lemonn pou dezyèm ane a, pral kreye plis pase 400 nouvo djòb ki 

peye byen nan nouvo bilding yo.     Dènye agrandisman konpayi an konfime repitasyon rejyon Hudson 

Valley New York kòm yon nouvo episant pou devlopman pwodui byo-famasetik nan Etazini. 

 

Gouvènè Cuomo di konsa, “Regeneron se yon konpayi ki trase rasin li nan New York, epi depi epòk li 

kòm yon jèn antrepriz Hudson Valley, li grandi pou vin yon premye endistri byo-famasetik entènasyonal. 

Pwojè agrandisman sa a ak 400 djòb teknik siperyè li kreye a se yon prèv ki montre New York ap vin yon 

sant pou teknoloji byo-medikal avanse.” 

 

Leonard S. Schleifer, M.D., Ph.D., Fondatè, Prezidan ak Direktè Jeneral, di konsa, “Regeneron fyè pou li 

te nan Westchester depi lè nou te louvri premye laboratwa nou isit la nan ane 1989 epi pou fè li grandi 

avèk plis pase 2.200 anplwaye. Nou kontan anpil pou kòmanse dènye agrandisman nou kote nou swete 

fè plis dekouvèt k ap ede pasyan ki nan bezwen yo, epi sitou pou fè sa kèk jou apre nou te jwenn 

rekonesans magazin Science kòm premye kote pou travay nan endistri nou an.   Paske Regeneron se yon 

konpayi ki baze nan syans ki egziste pou itilize bon syans pou kreye pi bon medikaman, lonè sa a trè 

enpòtan pou tout anplwaye nou yo.”  

 

Pwojè a pral ajoute de nouvo bilding k ap gen 300.000 pye kare laboratwa ak espas pou biwo nan 

konplèks Regeneron nan The Landmark at Eastview nan Vilaj Greenburgh ak Mount Pleasant nan Konte 

Westchester, New York. Pou kounye a, Regeneron ap fonksyone nan yon espas ki mezire plis pase 

700.000 pye kare. Agrandisman an pral pèmèt konpayi an kontinye adapte avèk kwasans rapid li genyen 

sou dènye sizan yo – ant 682 anplwaye nan ane 2007 ak plis pase 1.500 anplwaye nan Tarrytown ak 

prèske 700 anplwaye nan operasyon endistriyèl li yo ak sant òf pwodui nan Rensselaer, New York. 

 

Konpayi an te anvizaje agrandi deyò New York anvan Eta a te bay kredi fiskal avèk $8,5 milyon dola nan 

Pwogram Excelsior Jobs pou asire agrandisman an ta fèt nan Eta New York. Ajans Devlopman Endistriyèl 

Vilaj Mount Pleasant bay prim ankourajman tou. 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Anba kalite dirijan Gouvènè Cuomo, Eta New York vin sant inovasyon byoteknik ki prezante premye 

endistri global yo tankou Regeneron, yo te deziyen pa twò lontan kòm pi gwo patwon pwodui byo-

famasetik nan lemonn. Regeneron se yon vrè istwa siksè nan New York – ki te devlope apati yon 

antrepriz demaraj nan Hudson Valley pou rive kòm yon premye konpayi global nan rechèch, devlopman 

ak inovasyon. Kòmansman agrandisman jodi a se dènye nan yon lis long agrandisman pou kreye djòb 

Konpayi an fè nan dènye ane yo epis a ap bay plis pase 400 nouvo djòb ki peye byen pou Nouyòkè yo. 

Mwen felisite Len Schleifer ak fanmi Regeneron pou gwo poto-mitan sa a epi mwen espere wè kwasans 

yo kontinye.” 

 

Nan ane 2012, Gouvènè Cuomo te anonse plan Regeneron pou envesti prèske $70 milyon dola pou 

agrandi kapasite manifakti li nan Rensselaer epi pou kreye 300 nouvo djòb nan Capital Region. Avèk 

agrandisman yo nan Rensselaer ak nan Tarrytown, konpayi an deside kreye plis pase 700 nouvo djòb nan 

Eta New York epi pou envesti apeprè $170 milyon dola nan agrandisman kapital nan New York nan kèk 

ane k ap vini. 

 

Agrandisman biwo santral ak laboratwa sosyete Regeneron pral fini nan fen ane 2015. 

 

Enfòmasyon sou Regeneron Pharmaceuticals, Inc. 

Regeneron se yon konpayi byo-famasetik prensipal ki baze sou syans, ki nan Tarrytown, New York, epi ki 

dekouvri, envante, devlope, fè ak vann medikaman pou tretman pwoblèm medikal ki grav. Regeneron 

vann medikaman pou maladi je, kansè gwo entesten, ak yon maladi anflamasyon ra epi li gen pwodui ki 

poko apwouve nan devlopman nan lòt domèn gwo bezwen medikal ki pa satisfè, tankou ipè-

kolesterolemi, atrit rimatis, opresyon, ak ekzema.  Nan ane 2012 ak 2013, magazin Science te vote 

Regeneron, pi gwo konpayi byoteknik nan Eta New York, kòm premye patwon pwodui byo-famasetik 

nan lemonn, epitou Scrip Intelligence te lonmen li kòm Konpayi Byoteknik Ane a.    

